
Ատենախոսության թեման հաստատվել է Խ. 
պետական մանկավարժական համալսարանում

Աբոկյանի անվան հայկական

Գիտական ղեկավար բանասիրական գիտությունների դոկտոր, 
պրոֆեսոր Սարեն Դսւվթի Դանիելյան

Պաշտոնական ընդդիմախոսներ' բանասիրական գիտությունների դոկտոր, 
պրոֆեսոր Սամվել Պարգևի Մուրադյան

բանասիրական գիտությունների թեկնածու, 
դոցենտ Նաիրա Վալերիկի Հսւմբարձումյան

Առաջատար կազմակերպություն' Երևանի պետական համալսարան

Պաշտպանությունը կայանալու է 2023 թվականի հունիսի 16-ին' ժամը 
12:30-ին, ՀՀ. ԳԱԱ Մ. Աբեղ|անի անվան գրականության ինստիտուտում գործող 
ԲՈԿ-ի Գրականագիտության 003 մասնագիտական խորհրդում:

Հասցեն' ք. Երևան, Գրիգոր Աոաավորչի փող., 15:
Ատենախոսությանը կարելի է ծանոթանալ ՀՀ ԳԱԱ Մ. Աբեըյանի անվան 

գրականության ինստիտուտի գրադարանում:

Մասնագիտական խորհրդի գիտական քարտուղար' 
բանասիրական գիտությունների թեկնածու լ յ  է Խ / # * Ս. Ա. Մարգարյան



Զ. Եսայանը ստեղծագործել է հիմնականում 20-րդ դարի սկզբից մինչև 30- 
ական թվականները, ժամանակաշրջան, որը որոշիչ նշանակություն ունեցավ 
հայության կյանքում, անջնջելի հետք թողեց զգայուն հայ մտավորականի հոգում և 
յուրակերպ արտացոլանք ստացավ նրա ստեղծագործության մեջ: Անհատի 
հոգեկան խոր ապրումների ներկայացումը առաջնային համարող արձակագիրը 
լայն կտավի գործերում ուրույն տեղ հատկացրեց մտավորական կերպարների 
գեղարվեստական քննությանը:

«Ո՞վ է մտավորականը» հարցի շուրջ առկա են տարատեսակ, երբեմն' մեկը 
մյուսին հակադրվող կարծիքներ: Իսկ ո՞վ է Զ. Եսայանի վիպագրության մեջ 
պատկերված մտավորականը, ինչպե՞ս է սահմանվում մտավորականի ճշմարիտ և 
կեղծ լինելն ըստ 20-րդ դարի առաջադեմ գաղափարներ կրող հայ գրողի: Սույն 
ատենախոսությամբ փորձ է արվել բացահայտել վերոնշյալ հարցադրումների 
պատասխանները, Զ. Եսայանի վիպագրության մեջ («Սպասման սրահին մեջ», 
«Սկյուտարի վերջալույսներ», «Կեղծ հանճարներ», «Հլուները և ըմբոստները», 
«Շնորհքով մարդիկ», «Վերջին բաժակը», «Արգելք», «Հոգիս աքսորյալ», 
«Նահանջող ուժերը», «Սիլիհտարի պարտեզները», «Բարպա Խաչիկ») ցույց տալ 
մտավորականի եսայանական մոդելը' ընդլայնելու Եսայան գրողին ճանաչելու 
սահմանները:

ՈՒՍՈՒՄՆԱՍԻՐՈՒԹՅԱՆ ԱՌԱՐԿԱՆ, ՆՊԱՏԱԿԸ ԵՎ ԽՆԴԻՐՆԵՐԸ

ՈՒՍՈՒՄՆԱՍԻՐՈՒԹՅԱՆ ՀԱՄԱՌՈՏ ԲՆՈՒԹԱԳԻՐԸ

ԹԵՄԱՅԻ ՄՇԱԿՎԱԾՈԻԹՅՈԻՆՆ ՈՒ ԱՐԴԻԱԿԱՆՈՒԹՅՈՒՆԸ

ԱՇԽԱՏԱՆՔԻ ԳԻՏԱԿԱՆ ՆՈՐՈՒՅԹԸ

Սույն ուսումնասիրությամբ Զ. Եսայանի վիպագրության մեջ 
մտավորականության քննության թեման դառնում է առանձին հետազոտության 
առարկա: Այս կերպ ընդլայնվում են գրողի արձակի քննության սահմանները, 
վեպերում ու վիպակներում պատկերված մտավորական կերպարները
հետազոտվում են ոչ միայն տվյալ քաղաքական իրադարձությունների 
ներկայացմանը զուգընթաց, այլ նաև գրողի աշխարհընկալման
առանձնահատկությունների հանրանկարում:

ՈՒՍՈՒՄՆԱՍԻՐՈՒԹՅԱՆ ՄԵԹՈԴԱԿԱՆ ՀԻՄՔԸ

Ոաումնասիրության մեթոդաբանությունը ընտրել ենք' ելնելով առաջադիր 
նպատակից, հաշվի առնելով այն հանգամանքը, որ «մեթոդը պետք է նպաստի 
նյութի վերլուծությանը' հիմնված գիտական տեքստի վրա, այլ ոչ թե գրական 
տեքստը հարմարեցվի (подгонка) տեսությանը կամ ինչ-որ կաղապարի» 1 :

1 Սիմյան Տ., Գրականագիտության «գործարանը», մեթոդ, տեքստ, ընթերցող, մեկնաբանող 
(Ուսումնամեթոդական ձեռնարկ), Եր., հեղ. հրատ., 2015, էջ 21:

Ատենախոսության մեջ կիրառվել են մի շարք մեթոդներ' վերացարկման, 
վերլուծական, համադրման, համեմատական և այլն: Առանցքային ենք համարել 
նաև Զ. Եսայանի կենսագրությանն անդրադարձը, առանց որի հնարավոր չէ 
ըմբռնել նրա գրողական աշխարհայացքը, գտնել կողմնորոշումների ակունքները:

Ատենախոսության տիրույթում հանգամանալից անդրադարձել ենք
գրականագետների' թեմային առնչվող հիմնային դրույթներին ու 
գրականագիտական ուսումնասիրությունների արժեքավոր հենքերի վրա փորձել 
առաջ քաշել հարցերի վերաբերյալ սեփական դիտարկումներ:

ԱՇԽԱՏԱՆՔԻ ԳՈՐԾՆԱԿԱՆ ՆՇԱՆԱԿՈՒԹՅՈՒՆԸ

Ատենախոսության արդյունքները կարող են կիրառվել հատուկ
դասընթացների շրջանակներում, օգտակար լինել ավարտական աշխատանքների և 
մագիստրոսական թեզերի կատարման համար, Զ. Եսայանի գործերի 
վերահրատարակումների ժամանակ:

ՈՒՍՈՒՄՆԱՍԻՐՈՒԹՅԱՆ ՓՈՐՁԱՔՆՆՈՒԹՅՈՒՆԸ

Ատենախոսությունը քննարկվել և հրապարակային պաշտպանության է 
երաշխավորվել Խ. Աբովյանի անվան հայկական պետական մանկավարժական 
համալսարանի Հայ նոր և նորագույն գրականության և նրա դասավանդման 
մեթոդիկայի ամբիոնում:

Աշխատանքի դրույթները հրապարակվել են ԲՈԿ-ի կողմից ճանաչված 
պարբերականներում, ներկայացվել հանրապետական, միջազգային 
գիտաժողովների: 2021 թվականին «Զապել Եսայանի վիպագրությունը նորօրյա 
գնահատմամբ» ոաումնասիրությունը ներկայացվել է ՀՀ ԿԳԱՍ նախարարության 
կողմից կազմակերպված «100 գաղափար Հայաստանի համար» նորարարական 
նախագծերի և գիտատեխնիկական մշակումների մրցույթին' անցնելով 
եզրափակիչ փուլ: Հանձնաժողովի անդամներին ներկայացրել ենք մեր 
ուսումնասիրության մի շարք հիմնադրույթներ, հաշվի առել արժեքավոր 
դիտարկումները:

ԱՇԽԱՏԱՆՔԻ ԿԱՌՈՒՑՎԱԾՔԸ

Աշխատանքը բաղկացած է ներածությունից, երեք գլխից, 
եզրակացություններից և օգտագործված գրականության ցանկից:
Ատենախոսության գլուխներում փորձել ենք հնարավորության սահմաններում 
պահել ժամանակագրական հաջորդականությունը, սակայն միաժամանակ 
առանցքային ենք համարել թեմատիկ բաժանումը:

ՆԵՐԱԾՈՒԹՅՈՒՆ

Ներածության մեջ հիմնավորել ենք թեմայի ընտրությունը, ցույց տվել նյութի 
մշակվածության աստիճանը, ներկայացրել արդիականությունն ու գործնական

նշանակությունը, առանձնացրել 
տեսական-մեթոդական հիմքերը:

ատենախոսության նպատակն ու խնդիրները,

ԳԼՈՒԽ ԱՌԱՋԻՆ
20-ՐԴ ԴԱՐԱՍԿԶԲԻ ՈՒՍԱՆՈՂ ՄՏԱՎՈՐԱԿԱՆՈՒԹՅԱՆ ՆԿԱՐԱԳԻՐԸ

Այս գլխում անդրադարձել ենք «Սպասման սրահին մեջ» և «Կեղծ հանճարներ» 
վեպերին, մասնավորապես' 20-րդ դարասկզբի ուսանող մտավորականության 
գեղարվեստական նկարագրերի ուսումնասիրմանը, գրական զուգահեռներ տարել 
գրողի ինչպես տարաթեմա հոդվածների, այնպես էլ փոքր կտավի գործերում 
պատկերված ուսանողների կերպարների հետ:

Գրողի անդրանիկ վեպում («Սպասման սրահին մեջ») ուսումնասիրել ենք 
օտար ափերում իրենց երազանքի ետևից գնացած ուսանողության նկարագրերը: Զ. 
Եսայանը և' գեղարվեստական գործերում, և' հոդվածներում կարևորել է կրթության 
դերն անհատի կյանքում, դրանից բխեցրել միջավայրի վրա նրա թողած բարերար 
ազդեցությունը: Հարցի մյուս կողմն էր արդեն՝ ինչպիսի'՛ հանգրվան էր ունենում 
ուղին անհատների, որոնք գնում էին իրենց երազանքի ճանապարհով:

1902 թ. գիտելիքների մեծ պաշարով Փարիզից Պոլիս վերադարձած Եսայանը 
ուսանողների փարիզյան կյանքից վերցված պատկերներում, մասնավորապես 
«Սպասման սրահին մեջ» վեպում ներկայացրեց շրջապատի անտարբերությունն ու 
կեղծ մտահոգվածությունը դեպի մարդը: Ծանրության կշիռն ուղղեց դեպի 
մտավորականությունը, իսկ իրադրությունները դիտարկեց երկու կողմից՝ մի տեղ 
սալոնային միջավայրն է, որտեղ հաճախ զուտ քննության առարկա է շրջապատող 
մարդկանց ծանր կացությունը, մյուս կողմում' դաժան կյանքի արժանացած 
զարգացածության տարբեր մակարդակ ունեցող մարդիկ: Չնայած վեպում 
գործողությունները երկրորդվում են կերպարների հոգեհուզական ապրումների 
ներկայացմանը' այն արտահայտում է ժամանակի համար կենսական 
բովանդակություն, շատերն էին գնում Ֆրանսիա' համալսարանական կրթություն 
ստանալու, բայց չէին ըմբռնում' ինչ խոչընդոտներ կան, ինչ ճանապարհով են 
ստանում իրենց կրթությունը, երբեմն վերադառնում, երբեմն էլ' կյանքի գնով 
հատուցում երազանքին:

Փարիզյան միջավայրում արծարծված խնդիրները նոր թարմությամբ 
ներկայացվեցին «Կեղծ հանճարներ» վեպում2, որը նշանակալի էր Զ. Եսայանի 
գրական ժառանգության մեջ: Այստեղ առավել խոր երևացին կերպարակերտման 
արվեստն ու աշխարհայացքը:

Այստեղ արդեն ներկայացվում է հայ ուսանողության կյանքը: Պատկերած 
ուսանողներից ոմանց նպատակը կատարելագործվելն էր ընտրած ուղղության մեջ, 
սակայն նրանց կողքին էին ամեն գնով փառքի տիրանալու բուռն ցանկություն 
ունեցողները, պետք էր ահազանգել' վտանգված է հայ ուսանողության ապագան, 
դժվարին' հաջողության հասնելն անհավասար պայքարում, և հատկապես' 
օտարության մեջ, առանց որևէ աջակցության:

2 Վեպը հատվածաբար տպագրվել է 1905-1907 թթ. «Արևելյան մամուլի» էջերում, Կ.Պոլսում առանձին 
գրքով հրատարկվել 1910թ., 2019թ. վերատպվել է «Արաս» հրատարակչության կողմից Գր. Պըլտյանի 
վերջաբանով:

«Կեղծ հանճարներ» վեպում անդրադարձել ենք Փարիզում հայտնված հայ 
ուսանողության քննությանը, ցույց տվել նրանց' նախևառաջ կերպար լինելու 
հանգամանքը' միաժամանակ դիտակետում պահելով կերպար-նախատիպ (Տաճատ 
Չարըքյան-Տիրան Չրաքյան3 , Սուրեն Սահակյան-Սուրեն Պարթևյան4, Անտոն 
Յարայան-Սիամանթո, Հրանդ Մարւոիկյան-Արշակ Չոպանյան, Վահե Սապահյան- 
Վահրամ Սվաճյան) աղերսները:

Վեպն ունեցավ մեկը մյուսին հավելող, երբեմն նաև հակասող 
մեկնաբանություններ: Ակնհայտ էր կերպարների նմանությունը 20-րդ դարասկզբի 
որոշ հայ մտավորականների հետ: Ոմանք Զ. Եսայանի ստեղծագործության մեջ 
բռնեցին դարասկզբի հայ մտավորականներին անհատականացնելու ուղին, 
անգամ զրպարտանքներ որոնեցին խոսքերում: Ն. Սարաֆյանի կողմից վեպն 
անգամ բնորոշվեց «մոռցուած թշուառութիւն մը»5: Զ. Եսայանն աղջկան' Սոֆի 
Եսայանին ուղղված նամակներից մեկում գրել է. «...Ես մարդկանց դիտում ու 
դատում եմ վիպասանի դիրքերից, և չպետք է ինձնից նեղանալ, եթե խտացնելով եմ 
պատկերում նրանց բնորոշ գծերը»6: Ուստի չպետք է մեղադրել գրողին որևէ հայ 
մտավորականի ծարրելու մեջ. չէ՛ որ վիպասանի վարպետ գրչով խտացված 
հատկանիշների կրող կերպարներն անվերապահորեն չեն նույնանում իրենց 
նախատիպերի հետ, այլ փոխանցում են աշխարհայացք, տրամադրություններ, 
իրականության գեղարվեստական պատկերման հնարների յուրահատուկ 
համակարգ:

Սուրեն Պարթևյանին «Սահակ Պարգևյան» վեպում անդրադարձել էնա և Հ . Օշականը, ով քաջածանոթ 
էր Եսայանի վիպագրությանը: Միևնույն անհատին տարբեր հայացքով են դիտարկում Եսայանն ու 
Օշականը. նրանք հակադրվում են ճշմարիտի ու կեղծի որոնման հանրանկարում. Եսայանի համար «Սուրէն 
ճշմարիտ արուեստագէտ մըն էր» (Եսայեան Զ., Կեղծ հանճարներ, էջ 59), այնինչ Օշականը նկատում է. 
«Չէր կրնար խօսիլ, գրել, առանց կեղծ ըլլալու» (Օշական 3., Սահակ Պարգեւեան, Անթիլիաս, տպ. Կիլիկիոյ 
Կաթողիկոսութեան, 1985, էջ 14): Այսքանով հանդերձ' կերպարներն ունեն համընկնող գծեր. Եսայանը 
թռուցիկ ակնարկում է կերպարի «եսասէրի կոյր հեշտանքների» մասին, ընդգծում «զգայնասէր» էությունը, 
ինչը զարգացնում է Օշականը: Վերջինս իր կերպարին նույնպես համարում է «պարսաւի մեծ մասնագէտ», 
անգամ թռուցիկ անդրադառնում ուսանողական տարիների չքավոր առօրյային: Օշականն իր վեպում 
կերտում է նաև օրիորդ Երամյան-տիկին Հովնանյանի կերպարը, որի նախատիպը Զ. Եսայանն է, 
ակնարկում նրա և Պարգևյանի միջև եղած «սիրարկածի» մասին: Առավել հետաքրքրական է, թե ինչպիսի 
նրբագծեր է Օշականը վերցրել Եսայան գրողի նկարագրից իր վեպում կերպարակերտման ճանապարհին. 
«...Հայրենակից աղջիկ մը, Պոլսոյ թերթերում մէջ գրական իր մուտքը ըրած, ապացոյցը տալով մեծ 
ընդունակութիւններու, հանրային հանգանակութեամբ ինկած Փարիզ' հետեւելու Սորպոնի գրականութեան 
դասերում: Տաք էր ու պարզ այդ աղջիկը, քիչ մը շատ զգայուն, պոլսական փափկութեամբ ու հայու 
գորովով» (Նույն տեղում, էջ 135):

5 Սարաֆեան Ն., Խոստովանութիւնը գրականութեան մէջ, «Բագին», Պէյրութ, 1973, Մարտ, թիւՅ, էջ 57:
6 Եսայան Զ., Նամակներ, Եր., Երևանի համալսարանի հրատ., 1977, էջ 203:

Զ. Եսայանը «Կեղծ հանճարներ» վեպում խոսեց ականատեսի հայացքով, և 
հանգամանքը դիպուկ արձանագրել է Հ. Օշականը, որը կերպարների մեջ կեղծ 
հանճարներ տեսնելուց առաջ առաջնային է դարձրել նրանց' հալածական 
հայրենասերներ լինելը, ընդգծել «արեւմտեան ոստաններու ահաւոր 
անստուգութեան» միջավայրը, ուր «Տիկին Եսայեան կեանքը ճանչցած է այդ 
սերունդին տուայտումներուն հետ ու մէջէն»7 8:

«Կեղծ հանճարներ»-ում բոլոր կերպարները նույնն են իրենց միայնության 
զգացողության, մասնատվածության մեջ, կեղծ թե իրական' նրանք հայ 
ուսանողներն են, որոնց ուղիները շարունակ հատվում են ժամանակի ու 
տարածության մեջ, սակայն նրանց «առանձին արձակված ձայները» չունեն 
Եսայանի կողմից կարևորվող «համերգի դաշնությունը»:

ԳԼՈՒԽ ԵՐԿՐՈՐԴ
ՄՏԱՎՈՐԱԿԱՆ-ՄԻՋԱՎԱՅՐ ՓՈԽԱՌՆՉՈՒԹՅՈՒՆՆԵՐԻ ՔՆՆՈՒԹՅԱՆ ՓՈՐՁ

Երկրորդ գլուխը բաղկացած է երեք ենթագլուխներից' «Պոլսական միջավայրի 
ազդեցությունը մտավորական կերպարների ինքնարտահայտման վրա», 
«Հայրենասիրությունն իբրև գաղափար և վարքագիծ», «Առաջադեմ մտավորականի 
սիրո ընկալումները»:

«Պոլսական միջավայրի ազդեցությունը մտավորական կերպարների 
ինքնարտահայտման վրա» ենթագլխում անդրադարձել ենք մտավոր բարձր 
կարողությունների տեր անհատի և միջավայրի Փոխհարաբերությունների շուրջ 
գրողի ընկալումներին:

Արևմտահայ իրականության հոաալքիչ ներկան, դրանով պայմանավորված 
ապագայի' առավել մտահոգիչ տեսլականը գրողին մղեցին 1905 թվականին 
տպագրված «Սկյուտարի վերջալույսներ» վիպակում ցույց տալու մտավորականի' 
միջավայրից հոգու վտարումը, ինչպես նաև փակուղուց դուրս գալու ուղիների 
որոնումը: Վերջինս, ճիշտ է, անանուն է, բայց անհերքելի է Զ. Եսայանի հետ 
նույնացումը:

Վիպակում Ֆրանսիայից վերադարձած մտավորական հերոսուհին չի 
վարանում արձանագրել իրեն շրջապատող գեղեցկությունները, շրջապատից առնել 
մանկական հիշողությունների կարոտը, սակայն ինչքան ոգեշնչող են շրջապատող 
գեղեցկությունները, նույնքան մտահոգիչ է հասարակության զարգացածության 
աստիճանը, բարքերն ու սկզբունքները: Արդյունքում տրվում է «պայմանադրական 
սովորութիւններ»-ի բացահայտման ուղու մեկնարկը, քայլ առ քայլ ներկայացվում 
մտավորականի և միջավայրի բախումը: Հեղինակ-հերոսը մեկը մյուսի ետևից 
առաջադրում է կարևոր խնդիրներ: Ընդգծում է, որ մտավոր կյանքի 
ներկայացուցիչների միջավայրում բացակայում է գիտական գրագետ բանավեճը, 
դարասկզբին պոլսական միջավայրում չի տեսնում ժողովրդի մոտ միասնական 
համախմբում որևէ նպատակի շուրջ, ինչը ստիպում է գրողին գնալ 
ժամանակաշրջանի համար ինչ-որ տեղ ռիսկային քայլի, ահազանգել. «Ամէն

7 Օշական 3., Համապատկեր արևմտահայ գրականութեան, հտ. վեցերորդ / Արուեստագէտ սերունդ, Եղիշէ 
Դուրեան -  Դանիէլ Վարուժան -  Զապէլ Եսայեան, Պէյրութ, տպ. «Համազգային», 1968, էջ 248:

8



8 Եսայեան Զ. Սկիւտարի վերջալոյսներ եւ այլ գրութիւններ (1895-1905), Իսթանպուլ, 2009, էջ 55:
9 Դեռևս 1899 թվականին գրողն ուներ իր առաջադեմ հայացքները երեխաների կրթության և 
դաստիարակության շուրջ, մերժում էր բռնությունն ու կարևորում երեխաների ազատության հարցը, 
ընտանեկան և կրթական միջավայրի ըմբռնողական վերաբերմունքը նրանց նկատմամբ (Տե'ս' 
Ցովհաննէսեան Զ., Անձնասպան տղաքներ, «Անահիտ» հանդէս, Բարիզ, 1899, Յունուար, թիւ 3, էջ 102):

10 Պատահական չէ, որ Մեծի Տանն Կիլիկիո Գարեգին Բ կաթողիկոսը «բուժիչ դարմանումի համար» եթե 
առաջարկել է հաղորդվել, օրինակ, Ւս. Աբովյանի ժողովրդասիրությանը, Հովհ. Թումանյանի վերանորոգիչ 
պարզությանը, Սիամանթոյի հրաբխային ընդվզումներին, ապա Զ. Եսայանի դեպքում' մարդախույզ 
հոգեբանությանը (Գարեգին Բ Կաթողիկոս, Հայ գիրքը' «Սպեղանիք զօրաւորք», «Բագին», Պէյրութ, 1987, 
Հոկտեմբեր, թիւ 10, էջ 50):

խոսքից անցնել գործողությունների, ուղղորդել իրեն շրջապատող անձանց, դառնալ 
նրանց միավորողն ու առաջնորդողը: Քայլ առ քայլ կերտվեց վարժապետ Հակոբի' 
«գաղափարական մարդու պարկեշտ» ո նկարագիրը, որն իր մտավոր 
զարգացածությամբ և հայրենասիրությամբ ջանաց առաջնորդել հլուներին 
ըմբոստացման տանողճանապարհին:

Վիպակում պատկերվում են տրամադրություններ, որոնք չէին կարող 
ներկայացվել «արյունոտ սուլթան»-ի իշխանության օրոք: Զ. Եսայանն այստեղ 
բերում է ինքնապաշտպանության պատրաստ լինելու կոչեր, սեփական ուժերին 
վստահելու գաղափարախոսություն 12 , ժողովրդի' կորստյան վտանգի առջև 
կանգնած լինելու ահազանգ: Վիպակն արձագանքն է 20-րդ դարասկգբին 
արևմտահայերի' հույսերով ու հուսախաբություններով լի կյանքի, ուր գրողն 
առաջնային է համարում միասնականության ամրապնդումը, անցյալի 
հիշողությունները վառ պահելու ունակությունը:

«Հայրենաբաղձությունը» յուրօրինակ արտացոլանք գտավ Զ. Եսայանի 
«Հոգիս աքսորյալ» վիպակում (1922), որը գրողի ստեղծագործագործության մեջ 
մտավորականի հոգու գեղեցիկ հայտնության փորձ է: 1915 թվականի Մեծ Եղեռնից 
հետո աքսորյալ էր Զ. Եսայանը բառի բուն և փոխաբերական իմաստներով: 
Հանգամանքը գեղարվեստական գործերում ընդգծվում էր հատկապես այն 
ժամանակ, երբ նա պատկերում էր իր ապրած միջավայրը, ուղին' որպես 
անդառնափ հիշողություն:

Մտավորականի ներաշխարհը սահամանադրական Թուրքիայում 
ներկայացնելու վստահ քայլ է Զ. Եսայանի «Հոգիս աքսորյալ» վիպակը, որտեղ 
սյուժետային զարգացումներն իրենց տեղն են զիջում մտավորական կնոջ' էմմայի 
ինքնաբացահայտման և ինքնաճանաչման ուղուն: Այստեղ համամարդկայինին 
զուգահեռ «միամիտ» բերված պատկերներում թաքնված է ազգայինը, կան 
խորհրդանիշներ, կերպարներ, որոնց բացահայտմանն էլ ուղղված է աշխատանքի 
այս հատվածը:

Վիպակը գրված է առաջին դեմքով: «Անակնկալ կացութիւններու» երկրռւմ 
նկարչուհու խոր հայացքով ներկայացվում են ժամանակի տրամադրությունների 
արդյունքում ձևավորված մտավորականների կերպարներ: Տեսնում ենք 
անհատների, որոնք լսարանին գրավելու և իրենց ստեղծածի ճշմարիտ 
գնահատականը տեսնելու փոխարեն սկսում են խճճվել շփոթ առօրյայում: Զ. 
Եսայանը ցույց է տալիս, որ քաղաքական անբարեհաջող պայմաններում ազգը տվել 
է ոչ միայն մտավորականների կորուստ, այլև ողջ մնացողներին էլ հետապնդել է



13«Զապէլ Եսայեանի տասնհինգ նամակ Սիմէոն Ցակոբեանին», «Բագին», Պէյրութ, 1987, Ցուլիս, թիւ 7, էջ
56:
14 Եսայան Զ., Սիլիհտարի պարտեզները, Եր., «ԼԼնւոարես» հրատ., 2018, էջ 150:

կրկին ապացուցելու կյանքի ու ստեղծագործության ամբողջականությունն ու 
փոխկապակցվածությունը:

«Առաջադեմ մտավորականի սիրո ընկալումները». Ի՞նչ է կատարվում 
մարդու ներաշխարհում, որն այդպես էլ անհայտ է մնում միջավայրին' Եսայանը 
բացահայտում է իր գործերում' առաջնային համարելով անհատի պայքարը հանուն 
սիրո, երջանկության, հոգեկան ներդաշնակության, հայրենիքի բարի գալիքի: Սիրո 
վեպը ներկայացնելու հաջողված փորձ է 1916 թ. գրված «Վերջին բաժակը» 
վիպակը, որն առանձին գրքով հրատարակվել է 1924 թվականին Կ. Պոլսում: 
Նշենք, որ Գր. Հակոբյանն այն ընդգրկել է նորավեպ-վեպ միջժանրային 
տիրույթում' համարելով «սիրո եւ ստեղծագործության համարժեքության 
ընձյուղում»15:

Վիպակի գլխավոր կերպարի' Ադրինեի մտածողության ակունքներում 
ճանաչելի է Եսայանն իր խոր մտածողությամբ, առաջադեմ գաղափարներով: 
Հերոսուհու միջոցով Եսայանն իր կին կերպարների նկարագրերը հարստացնում է 
նոր նրբերանգներով, անկեղծանում ընթերցողի առջև և փոխանցում իր 
համոզմունքներն ու աշխարհայցքն իրենց ներքին ձայնին անսացող անհատների 
կյանքի բարդ ընթացքի շուրջ: Դեպքերի զարգացման ժամանակաշրջանը 20-րդ 
դարասկիզբն է, միջավայրը' Սկյուտարը, ուր ընդգծվում է Արտաշես 
Հարությունյան-Զապել Եսայան հարազատ հոգիների կապի արտացոլումը16 : 
Արգելված սիրո ողբերգությունն պատկերում գրողը, Ադրինեի կերպարի մոտ 
ներկայացնում մահվանն ընդառաջ գնալու ցանկությունը' նրբորեն երկխոսելով17 
Հովհ. Թումանյանի «Անուշ» պոեմի հետ18, տեսանելի դարձնում մտավորական կնոջ 
խոր ներաշխարհը:

Հակոբյան Գր., Արեւմտահայ նորավեպը (1880-1910-ական թթ. ժանրի պատմությունը եւ տեսությունը), 
Եր., «Գիտություն» հրատ., 1996, էջ 176
16 Զ. Եսայանը փորձում է «թաքնվել» Ադրինեի ետևում, հերոսուհին խոստովանում է, որ ինքը գրող չէ, այլ 
գրում է իր կյանքի վեպը և այն էլ' սիրած էակի համար: Ակնհայտ է' նույնպիսի խոստովանություն- 
առաջաբան տեսնում ենք վիպակից տարիներ առաջ գրված «Կեղծ հանճարները» վեպում' ուղղված Ա. 
Հարությունյանին, որը շարունակ քաջալերում էր Զ. Եսայանին, արտահայտում իր հիացմունքը նրա 
ստեղծագործական ձիրքի նկատմամբ: Նրանց միջև եղել է հարազատ հոգիների սերտ կապ: Հովհ. 
Թումանյանն իր նամակներից մեկում գրել է. «Բայց ախար մարդ միշտ ունի մի քնքուշ էակի հետ գեղեցիկ, 
գեղարվեստական կապերով կապված լինելու կարոտը, երազային կյանքով երբեմն ապրելու տենչը» 
(Թումանյան Հովհ., Երկերի լիակատար ժողովածու տասը հատորով, հ. 9, Եր., ՀՀ ԳԱԱ «Գիտություն» 
հրատ., 1997, էջ 301): Սա մտապատկերում ունենալն առանցքային է Զ. Եսայանի վիպագրության մեջ 
մտավորականների սիրո զգացումները ճշգրիտ ըմբռնելու, նրանց ներքին մղումները հասկանալու համար:
17Այս առումով հետաքրքրական են հոգեբույժ Վ. Գավթյանի դիտարկումները: Նա Անուշի մեջ միայն սիրո 
ցավը չի տեսնում, այլ նաև' «ընդհանրապես, կյանքում իր տեղը չգտնելու, աշխարհից ճակատագրով 
օտարված լինելու, իր անձի որակներով շրջապատից շատ ավելի բարձր գտնվելու անձնական 
ողբերգության զգացումը» (Գավթյան Վ., Ինչու խելագարվեց Անուշը (Խելահեղության թումանյանական 
ըմբռնումը), Եր., «Աղվանք», 1994, էջ 66): Այս հոգեվիճակը բնորոշ է Եսայանի հերոսուհուն, ահա թե ինչու 
են մնացյալ կերպարները, և անգամ նրա սիրելին, միայն ծառայում Ադրինեի ներաշխարհի 
բացահայտմանը:
18 Ջերմ էին Հովհ. Թումանյանի և Զ. Եսայանի հարաբերությունները: Հրանտ Եսայանը հիշում է, որ 
Կովկասում Թումանյանը ընդունել է Զ. Եսայանին, օգնել նրան, իրենք հաճախ են եղել նրա հյուրընկալ 
հարկի ներքո (Տե'ս' Եսայան Հ., Իմ մայրիկը, «Սովետական գրականություն» ամսագիր, Եր., 1978, հ. 3, էջ 
86-87): Հետաքրքական է, որ Զ. Եսայանը խոստովանել է. «...Վաղուց ծանոթ էի Թումանյանի 
բանաստեղծություններուն և կը սիրեի անոնք» (Եսայան Զ., Անձնական հուշեր Հովհաննես Թումանյանի 
մասին / «Թումանյանը ժամանակակիցների հուշերում», Եր., Հայկական ՍՍՀ ԳԱ հրատ., 1969, էջ 150), 
արժեքավոր է նաև Թումանյանի կարծիքը վիպակի վերաբերյալ. «Լույս էր տեսեր իմ «Վերջին բաժակը»

1920-ական թվականներին Զ. Եսայանը գրեց «Արգելքը» վիպակը, որտեղ կրկին 
քննության նյութ դարձրեց արգելված սերը' պայքարով և անսպասելի հանգրվանով: 
Վիպակն արժեքավոր է կերպարների խառնվածքի, հոգեբանության խոր 
պատկերման, մի շարք հետաքրքրաշարժ գրական առնչությունների տեսանկյունից: 
Եթե «Մոլորում», «Անձկության ժամեր» և «Վերջին բաժակը» գործերի շուրջ կարող 
ենք միանշանակ ասել, որ հեղինակի քաղաքական կողմնորոշումները չեն սպրդել 
վիպական սահմաններից ներս, ապա այլ է իրավիճակը «Արգելքը» վիպակի 
դեպքում: Այստեղ հեղինակը դարասկզբի հայ ազատական բուրժուա, «ինդէլիկենտ» 
Գարեգինի և հեղափոխական, ազգայինը բարձր արժեք համարող Ստեփանի 
նկարագրերը ողջ ընթացքում հակադրելով' ցույց է տվել, թե նախապես 
ամուսնացած տղամարդուն' Գարեգինին սիրահարված, միջավայրի կողմից 
ստեղծված խոչընդոտներից չվախեցող Սաթենիկը ինչպես է ընկրկում մի արգելքի 
դեմ, որը ոչ Գարեգինի կինն էր' Նատալիա Վասիլիևնան, ոչ նրանց տղան, ոչ էլ 
միջավայրը: Հեղինակը ողջ ընթացքում հասունացնում է վայրկյանը, երբ 
հաղթանակը պետք է տա կանոնավոր կրթություն չստացած Ստեփանին: 
Ընդգծվում է' Ստեփանն է իրական արգելքը' նրա խառնվածքը, անցած ուղին, 
գաղափարական անհատի նպատակասլաց նկարագիրը: Վիպակում ի հայտ են 
գալիս Շիրվանզադեի «Քաոս» վեպի հետ հետաքրքրական առնչություններ19:

«Արգելքը» և «Վերջին բաժակը» վիպակներում գրողը ցույց տվեց, որ 
մարդկայնանալու ճանապարհին էական չէ անհատի ստացած կրթությունը, 
գիտելիքների պաշարը, եթե նա իր առօրյայի անբաժանելի մասն է դարձնում 
կեղծիքն ու սուտը, անտարբերությունը: Գրողն ընդգծում է' կան հասարակության 
սահմանած օրենքներից ավելի բարձր սկզբունքներ, որոնց դեմ անկարող են 
պայքարել իրեն հոգեհարազատ նկարագրերը:

ԳԼՈՒԽ ԵՐՐՈՐԴ
ԳՐՈՂԻ ՔԱՂԱՔԱԿԱՆ ՆՈՐ ԸՄԲՌՆՈՒՄՆԵՐԻ ԱՆԴՐԱԴԱՐՁԸ

Այս գլխում փորձել ենք ընդլայնել գրողի հայրենասեր նկարագրերի ճանաչման 
եզրագծերը, ընդգծել կյանքի ողբերգական ընթացքն ու ըստ կարելվույն գնահատել 
նրա գրականությունը' որպես հակակշիռ հալածանքների, անարդարությունների և 
կեղծիքի:

1915 թ. արևմտահայության կյանքում սկսվեց ջարդերի մեծ ալիք, 
սպանվեցին, աքսորի ենթարկվեցին շատ հայ մտավորականներ: Կոտորածների 
միջով անցած հայության համար ոգևորիչ էր 1918 թ. Արևելյան Հայաստանի 
անկախացումը, թվում էր' նորանկախ պետությունը պետք է ամրացներ իր հիմքերը, 
իրականանար հայ ժողովրդի արդար իրավունքը սեփական հողում արարելու, 
զարգանալու, սակայն ժողովրդի առջև կրկին դրվեց գոյատևման հարցը, հայն 
արդյունքում կանգնեց ընտրության առջև: Ցեղասպանությունից մազապուրծ եղած

Բաքվում հրատարակվող «Գործ» ամսագրին մեջ և բախտը ունեցեր է Թումանյանի հավանության 
արժանանալու» (Նույն տեղում, էջ 168):

19 Շիրվանզադեն ներկայացնում է 19-րդ դարի վերջը, Եսայանը' 20-րդ դարի սկիզբը, միջավայրն էլ նույնն 
է: Նկատելի են Գարեգին-Սմբատ, Սաթենիկ-Շուշանիկ, Միքայել-Ստեւիան, Նատալիա Վասիլիևնա- 
Անտոնինա Իվանովնա կերպարների որոշ առնչություններ:

20 Օշւսկան 3., «Գրականութեան համւսր», «Զոււսրթնոց» պարբերաթերթ, Փարիզ, 1930, թիւ 9, էջ 400:
21 Վաղարշակ Ն., Հուշեր և արձագանքներ, Եր., «Հայաստան» հրատ., 1968, էջ 400:
22 Արզումանյան Ս., Զապել Եսայան (կյանքը և գործը), Եր., ՀՍՍՈ- ԳԱ հրատ., 1965, էջ 229:
23 Եսայան Զ., Երկեր, Եր., Հայպետհրատ, 1959, էջ 179:

24Նույն տեղում, էջ 296:
25«Զապէլ Եսայեանի տասնհինգ նամակ Սիմէոն Յակոբեանին», «Բագին», Պէյրութ, 1987, Օգոստոս, թիւ 8,
էջ 67:
26 Տե՛ս' նույն տեղում, էջ 69:
27 Նույն տեղում, էջ 75:
28 Եսայան Զ., Երկեր, էջ 356:

29 Նույն տեղում, էջ 349:
30 Նույն տեղում, էջ 278:
31 «Տիկին Զապէլ Եսայեւսնի ճառը», «Արել», Ալեքսանդրիւս, 1920, 25 Փետրուար, թիւ 124(739), էջ 1:
32 Տե'ս' նույնը, «Արել», Ալեքսւսնդրիա, 1920, 27 Փետրոււսր, թիւ 125(740), էջ 1:
33 «Բարպա Խաչիկ» վեպը գրողը թեև ավարտին է հասցրել 1936-ին, նույն թվականին հատվածներ 
տպագրել «Խորհրդային գրականություն» ամսագրի 1-4-րդ համարներում, սակայն ամբողջական 
տարբերակով առաջին անգամ գործը լույս է տեսել 1966 թվականին:
34 Թամրազյան Հր., Սովետահայ գրականության պատմություն, Եր., «Լույս» հրատ., 1984, էջ 426:

35 Եսայան Զ., Բարպա Խաչիկ, Եր., «Հայաստան» հրատ., 1966, էջ 375:
36 Նույնը, Աւերակներուն մէջ, Կ. Պոլիս, Հայոց հրատ, ընկերութիւն ֊ թիւ 1, 1911, էջ 100:
37 Բեկորներ, այսպես է նաև կոչում տարագիր հայությանը 1943 թվականին Բոստոնում հրատարակած 
«Նավը լեռան վրա» վեպում Կոստան Զարյանը, ով թեև հեղինակն է Զ. Եսայանին ուղղված «Ազգային 
«հնդկահաւուհին»» երգիծական հատվածի, 1920-ականներին նամակագրական կապի մեջ է եղել գրողի

հետ, համագործակցել' Հայաստանում խորհրդային կարգերին ի նպաստ: «Նավը լեռան վրա» վեպում, երբ 
Թիֆլիսում հայ մտավորականությունը խորհում է ազգային հարցերի շուրջ, Սուլթանյանը նկատում է. 
«Սակայն, երբ կենտրոնաձիգ ուժը պակասում է, երբ այդ ուժը զօրեղ, միշտ նորոգւող, միշտ ստեղծագործող 
քաշողականութիւն չէ, երկրից դուրս քշւած բեկորները գնալով փոքրանում են, նսեմանում եւ, վերջ ի վերջոյ, 
փոշիանում...» (Զարեան Կ., Նաւը լերան վրայ, Պոսթըն, տպ. «Հայրենիք», 1943, էջ 160), նա անգամ 
նկատում է, որ գաղութում «ազգը դադարում է լինելուց, եւ նրա տեղը բռնում է մի ինչ որ ա զգան ման ութիւն» 
(Նույն տեղում): Ինչպես տեսնում ենք' վիպական սահմաններում նույնանում է գրողների մտահոգությունը, 
հավաքական կյանքի կազմակերպմանն ուղղված որոնումների մեջ են նրանք:
38 Եսայան Զ., Բարպա Խաչիկ, էջ 589 560:
39 Նույն տեղում, էջ 336:
40 Նույնը, Երբ այլեւս չեն սիրեր, Կ. Պոլիս, հրատ. Հայկ Կօշկարեան գրատան, 1925, էջ 166:
41 Նույնը, Աւերակներուն մէջ, էջ 117:
42 Ուշագրավ է, որ նույն բնորոշումն է տվել Հ. Օշականը' Զ. Եսայանին վերաբերող իր դիտարկումներում. 
«...Պոլսոյ մէջ զարհուրանքի օրերուն, ան իր մորթին վրայ զգաց ոճրապարտ թաթը, երբ իր գին 
նշանակուած գլուխին համար նեղ գտաւ միլիոննոց քաղաքը» (Օշական 3., Գրականութեան համար, 
«Զուարթնոց», Փարիզ, 1930, թիւ 9, էջ 400):
43 Տե՛ս' Եսայեան Զ., Բաւական է..., «Արեգ», Վիեննա, 1922, Յունուար, թիւ 1, էջ 22:
44 Նույնը, Սիլիհտարի պարտեզները, էջ 40:

45 Նույնը, Երբ այլեւս չեն սիրեր, էջ 180:
46 Նույն տեղում, էջ 179:
47 Ս՜ինւսսեւսն Մ., Զապէլ Եսայեանի տասնհինգ նամակ Սիմէոն Յակոբեանին, «Բագին», Պէյրութ, 1987, 
Յուլիս, թիւ 7, էջ 47:
48 Եսայան Հ., Իմ մայրիկը, «Սովետական գրականություն» ամսագիր, Եր., 1978, հ. 3, էջ 93:
49 Թէօլէօլեան Մ., Դար մը գրականութիւն, հատոր Ա, Բ. տպագրութիւն, Պոստըն, «Ստիվըն տէյ փրես», 
1977, էջ 593:
50 Առաքելյան Վ., Հիշողություններ. Եղիշե Չարենց, Զապել Եսայան, Հակոբ Սիրունի, «Հայոց լեզու և 
գրականություն» ամսագիր, Եր., 2000, հ. 1-2, էջ 108:
51 Թերզյան Կ., Փրկված մասունքներ, Եր., «Հայաստան» հրատ., 2006, էջ 72:

մտավորականների համար գնացել էր իթթիհատականների գրասենյակ, 
հարցումներ արել, վտանգել իր և հարազատների կյանքը52: Պ. Սևակը գրել է. «Չէ՞ 
որ հենց կրիտիկա բառը նշանակում է քննադատություն և ոչ թե դատաքննություն: 
Այս պատճառով էլ հազար անգամ իրավ էր Դոբրոլյուբովը, երբ ասում էր, որ 
քննադատը «առավել դատապաշտպանն է, քան դատավոր»: Բոլորս գիտենք 
դատավորի անունը' ժամանակ» 53 : Զ. Եսայանի ստեղծագործության 
գնահատականը տվել է ժամանակը, մեր օրերում հատկապես Եսայանի անձն ու 
գործը արժանանում են մեծ ուշադրության: Հանձին Զ. Եսայանի' մեր առջև 
մտավորականն է, որը գիտակցում էր սխալվելու հավանականությունը, բայց և 
ճամփորդում էր, բուռն մասնակցություն ցուցաբերում քաղաքական կյանքին, 
արտահայտում իր կողմնորոշումները, ընդունում իր սխալներն ու ճկունությամբ 
թեքվում այն ուղղությամբ, որտեղ, իր ըմբռնմամբ, կանչում էր իրեն հայրենի 
ժողովրդի խաղաղ կյանքը:

ԵԶՐԱԿԱՑՈՒԹՅՈՒՆՆԵՐ

52Տեն Եսայան Հ., Իմ մայրիկը, էջ 85:
53 Սևակ Պ., Երկերի ժողովածու երեք հատորով, հատոր 3 (Հրապարակախոսություն, քննադատություն), 
Եր., «Սովետական գրող» հրատ., 1983, էջ 212:

ինքնակերպավորումը, բյուրեղացվում են «Սիլիհտարի պարտեզները» 
ինքնակենսագրական վեպում, որտեղ տեսանելի է դառնում 
ստեղծագործություններում արծարծված մի շարք գաղափարների, զանազան 
թեմատիկ ուղղվածություն ունեցող հոդվածների ակունքները:

7. Զ. Եսայանի խորհրդային կողմնորոշման պատճառ-հիմքերը մտավորական 
կերպարների միջոցով խտացվում են «Նահանջող ուժերը» և «Բարպա Խաչիկ» 
վեպերում: Հանուն ցեղասպանություն տեսած, բնաջնջման վտանգի տակ կանգնած 
հայության բարօրության, խաղաղ զարգացման' Զ. Եսայանն ըստ էության թվացյալ 
մոռացության է մատնում ազատասեր ժողովրդի մեծ հույսերը, երազանքները: Երկու 
հակադիր թևերի պայքարում հատուկենտ, բայց և դիպուկ խոստովանված 
ճշմարտություններով գրողը կասկածի տակ է դնում իր կողմից առաջ քաշված նոր 
գաղափարները, առավել ընդգծում հայ մտավորականի համար անկախության 
երագի զոհաբերման ողբերգականությունը:

Ատենախոսության հիմնադրույթները ներկայացված են հետևյալ 
հրապարակումներում.

1. Մտավորականության նկարագիրը Զապել Եսայանի «Հոգիս 
վիպակում, «Գիտական Արցախ», 2 (3), Ե., 2019, էջ 368-378:

2. Զապել Եսայանը «Մասիս»-ի էջերում (20-րդ դարի սկիզբ), Հայ մամուլի դերը 
ազգային արժեհամակարգի ձևավորման և պահպանման գործում, ընտանիք, 
հայրենիք, եկեղեցի: Նյութեր հայ մամուլի 225-ամյակին նվիրված գիտաժողովի 
(28-29 նոյեմբերի 2019 թ.), Ե„ 2020, էջ 218-226:

3. Գաղափարական անհատի հայրենասեր նկարագիրը Զապել Եսայանի
«Հլուները և ըմբոստները» վիպակում, «Պատմություն և քաղաքականություն», 
4 (9), Ե., 2020, էջ 55-64:

4. 20-րդ դարասկզբի հայ մտավորականը Զապել Եսայանի «Սկյուտարի
վերջալույսներ» վիպակում, ՇՊՀ «Գիտական տեղեկագիր», 2, Պրակ Բ, 
Գյումրի, 2020, էջ 22-28:

5. Մտավոր կյանքի ներկայացուցիչների նկարագիրը Զապել Եսայանի
«Սպասման սրահին մեջ» վեպում, «Հայագիտական հանդես», 1 (46), Ե., 2020, 
էջ 77-86:

6. Տաճատ Չարըքյանի և Բարսեց Սարգիսյանի կերպարների համեմատական 
բնութագիրը Զապել Եսայանի «Կեղծ հանճարներ»-ում, «Հայագիտական 
հանդես», 1 (50), Ե., 2021, էջ 109-122:

7. Զապէլ Եսայեան, վիպական մտածողութեան հարցեր, Կեանքը եւ վէպի
ընդգրկումները, ազդեցութիւններ եւ զարգացման ուղենիշներ: Միջազգային 
գիտաժողովի նյութեր (27 Մայիս, 2021), Ե., «ՎՄՎ-Պրինտ», 2022, էջ 198-204:

САРГСЯН АННА МАРАТОВНА

ПОПЫТКА ХУДОЖЕСТВЕННОГО ИССЛЕДОВАНИЯ ИНТЕЛЛИГЕНЦИИ 
В РОМАНАХ ЗАВЕЛ ЕСАЯН

Афтореферат диссертации на соискание ученой степени кандидата 
Филологических наук по специальностьи 10.01.02-"Армянская литература новейшего 
периода".

Зашита диссертации состоится 16 июня 2023 года, в 12:30 часов на 
заседании специализированного совета ВАК 003 по специальностьи 
«Литературоведение» при Институте литературы имени М. Абегяна по адресу по 
адресу: г. Ереван, ул. Г. Лусаворич 15.

РЕЗЮМЕ

Армянская писательница 3. Есаян творила в основном с начала 20-го века до 
его 30-х годов -  период, который имел определяющее значение в жизни 
армянского народа, оставил неизгладимый след вчувствительной душе армянского 
интеллигента и отразился в еетворчестве.

Прозаик, считающая первостепенным представление глубоких душевных 
переживаний личности, в своих крупных произведениях уделила особое место 
образам представителей интеллигенции. Целью диссертации является выявление 
художественных особенностей образов интеллигентов в романах приверженной 
передовым идеям писательницы.

Работа состоит из введения, трех глав, заключения и списка использованной 
литературы.

Во введении обосновывается выбор темы, показана степень обработанности 
материала, представлена актуальность и практическое значение темы, выделены 
цель и задачи диссертации, ее теоретико-методологические основы.

В главах диссертации мы попытались, по возможности, соблюдать 
хронологическую последовательность, однако, учитывая предмет нашего 
исследования, главным мы считали тематическое разделение.

Первая глава озаглавлена «Образ студенческой интеллигенции начала 20-го 
века». В этой главе мы обратились к романам «В зале ожидания» и «Фальшивые 
таланты», в частности, к исследованию художественных образов студенческой 
интеллигенции начала 20-го века, провели литературные параллели как со статьями 
писательницы на различные темы, так и с образами студентов, нарисованными в ее 
произведениях малых форм. В первом романе 3. Есаян («В зале ожидания») 
сделана попытка рассмотреть образы студентов, оказавшихся на чужих берегах в 
поисках своей мечты.В романе «Фальшивые таланты» рассматриваются 
представители армянского студенчества, оказавшиеся в Париже, подчеркнуто, что,

в первую очередь, это художественные образы, одновременно держа в поле 
зрениявзаимосвязи образ -  прототип (Тачат Чарекян -  Тиран Чракян, Сурен Саакян 
-  Сурен Партевян, Антон Цараян -  Сиаманто.

Вторая глава озаглавлена «Попытка анализа взаимосвязей интеллигент -  
среда». Здесь рассматривается отображение в романах 3. Есаян трагического 
течения жизни интеллигента, основы конфликта интеллигент -  среда, отношение 
писательницы к образованию, воспитанию, к жизненно важным для нации вопросам 
(«Вечерняя заря Скютари»), ее восприятие взаимоотношений между наделенной 
высоким интеллектомличностью и средой («Даровитые люди»), подчеркивание 
писательницей важной роли мыслящей личностина пути превращения покорных в 
бунтарей («Покорные и бунтари»). В этой главе отраженгорячий патриотизм 
писательницы, основания ее отторжения от настоящего и ее усилия на пути поиска 
возвращения ссыльной души («Моя душа в изгнании»). Расширены границы 
анализа образа автора в автобиографическом романе «Сады Силихтара», 
подчеркивая взаимосвязь с ее другими прозаическими произведениями и причины, 
побудившие писательницу обратиться к прошлому. Забел Есаян в сфере построения 
конфликта интеллигент -  среда отводит особое место теме любви, где нашел свое 
отражение ряд образов интеллигентов, рассмотренных на примере повестей 
«Запрет» и «Последний стакан».

Третья глава озаглавлена «Обращение к новым политическим воззрениям 
писательницы». Новые политические -  советские -  ориентации сторонницы 
национально-освободительной борьбы Забел Есаян отчетливо проявились в романах 
«Отступающие силы» и «Барпа Хачик». Она привнесла в литературу образы 
интеллигентов, которые, на первый взгляд, пришли, чтоб опровергнуть прежние 
воззрения писательницы, а при глубоком анализе -  в тайных уголках их внутреннего 
мира отразился образ патриотичного, свободолюбивого писателя-интеллигента. В 
этой главе даны контуры узнавания патриотичных образов, показано трагическое 
течение жизни, сделана попытка оценить по достоинству ее литературу -  как 
противовес гонениям, несправедливости и лжи.

Романное мышление 3. Есаян отличается особым многообразием 
проявлений: опираясь на желание передать пережитые ей самой впечатления с той 
же глубиной читателю, она обогатила свою прозу воспоминаниями, чувствами, со 
свойственной художнику наблюдательностью различала в природе не видимую 
обычному глазу красоту, создала живые образы интеллигентов с яркими 
характерами, которые являются отражением как внутренних переживаний Есаян -  
личности, тесной связи Есаян -природа, так и взаимовлияния Есаян -  судьба 
народа.

SUMMARY

The Armenian female writer Z. Yesayan’s active career spanned mainly from the 
beginning of the 20th century to the 1930s, a period that was decisive in the life of the 
Armenian nation and left an indelible mark on the soul of this sensitive Armenian 
intellectual, finding reflection in her works. The novelist, who considered it of primary 
importance to portray deep mental and psychological states of the individual, gave a 
unique prominence to the portrayal of intellectual characters in her ‘ large canvas’ 
works. The aim of the dissertation is to reveal the literary features of intellectual 
characters in the novels of this writer noted for her progressive ideas.

The dissertation consists of an introduction, three chapters, a conclusion and a 
bibliography.

The introduction presents the case for the choice of the topic, the degree of 
preparation of the material, the relevance and practical significance, the aim and 
objectives of the dissertation, the theoretical and methodological bases applied in the 
analysis.

In the chapters of the thesis, an attempt has been made to keep the chronological 
sequence intact as much as possible, however, considering the subject of our study, a 
thematic division has been deemed to be essential.

Chapter One is entitled "The Profile of the Student Intellectuals of the Early 20th 
Century." This chapter makes references to "The Waiting Room" and "Phoney Geniuses" 
from among the writer’s novels, in particular focusing on the descriptions of the student 
intellectuals at the beginning of the 20th century and drawing literary parallels with the 
writer's articles on various topics, as well as the characters of students depicted in the 
‘small canvas’ works. The writer's debut novel, "The Waiting Room", attempts to examine 
the descriptions of students who pursued their dreams on foreign shores. Her novel 
"Phoney Geniuses" presents an examination of Armenian students who found themselves 
in Paris, and although there is an emphasis on the fact that they are, first of all 
characters, at the same time the links to the character-prototypes are kept in perspective

(Tachat Charkian-Tiran Chrakian, Suren Sahakian-Suren Partevian, Anton Yarayan- 
Siamanto, etc.).

Chapter Two is entitled "Examination of Interactions between the Intelligentsia 
and the Environment". The chapter focuses on the depiction of the tragic course of an 
intellectual's life in Z. Yesayan novels, the bases of conflicts between the intelligentsia 
and the environment, the writer's attitude towards education, upbringing, issues of vital 
importance for the nation ("The Twilights of Skyutar"), her perceptions of the 
relationship between an individual with high intellectual abilities and the environment 
("Graceful People" ), the writer's emphasis on the individual with a high level of 
awareness in galvanising the obedient people into rebellion ("The Obedients and the 
Rebels"). This chapter reflects the characteristics of the author's ‘nostalgia for 
fatherland,’ the bases for the intellectuals’ alienation from the present, and their efforts 
aimed at the return of the exiled soul ("My Soul in Exile"). The boundaries of the analysis 
of the writer's description in the autobiographical novel "The Gardens of Silihdar” are 
expanded, emphasizing the relationship with other prose works and the motivations of 
the writer to turn to the past.

Zapel Yesayan has given a unique prominence to the topic of love in the domain 
of constructing conflicts between the intelligentsia and the environment in her depictions 
of a number of intellectual characters as examined in her novels "The Prohibition" and 
"The Last Cup".

Chapter Three is entitled "Reflection of the Writer's New Political 
Understandings". As a supporter of the national liberation struggle, Zapel Yesayan 
conveyed her new political orientation linked to the Soviet rule with emphatic clarity in 
her novels "Retreating Forces" and "Uncle Khachik". She introduced descriptions of 
intellectuals to the Armenian literature, which at first glance seem to serve the purpose 
of rejecting the previous understandings of the writer, however upon more in-depth 
examination, these characters serve to reflect the profile of a patriotic, freedom-loving 
intellectual-writer onto the sheltered corners of their inner world. This chapter 
delineates the contours of patriotic descriptions, the tragic course of life, and attempts to 
assess her literature as a counterweight to persecutions, injustices and falsehood.

The unique structure of embedding Z. Yesayan’s school of thought in her novels 
is reflected in the variety of employed techniques drawing strength from the writer’s 
desire to convey the impressions she personally experienced to the reader with the same 
depth. This aim is achieved through augmenting the plots of novels by weaving in rich 
images drawn from memories and feelings. With an observant eye of an artist, the writer 
picks out beauty found in nature that is not visible to the ordinary eye, creating vivid 
descriptions of intellectuals with accentuated temperaments that are a reflection of 
Yesayan’s experiences as an individual, but also showcase the close link between the 
writer and nature, and of the writer’s interaction with the nation’s destiny.

